
   Паянтан

   Çеçпĕл Мишши | Сăвă

   Юлашки юн тумламĕсем



Паянтан чулланса, мăклашкан,

Ăш сăмах пăрланса пыра ларчĕ,

Вăрмансем тăрринчен шевле тарчĕ,

Вилĕм витрĕ çĕре паянтан.



Асап тăвĕ çине çаруран

Çĕршыва çавăтса илсе карĕç.

Шупашкар хумисен юнлă тарĕ

Çĕмĕрĕлнĕ чĕремре паянтан.



Чĕп-чĕр юнлă — мĕн вăл аллăмри?

Çуркалап, мамăклап, какайлатăп,

Юн тымарĕсене татăклатăп,

Ман вăл — Çеçпĕл Мишшин — юн чĕри.

..............................................

Тирне сунĕ çара анчăкла

Ют çатан хушшинче çыртăк шырăп,

Пĕр йĕпе-сапара кăнса выртăп,

Шупашкаршăн выçса йынăшса.



Паянтан выçса типнĕ ăшран

Сив масар йынăшни кăна пулĕ,

Мăн арман чулĕпе Чунăм тулĕ

Паянтан, паянтан, паянтан...

  